
Jǫs jǫt'tesabmĕlâš dâm aigest mi al'ga jūlii māno vuostâs
bēiviin jâ nǫkka april māno mâŋemus bēiviin, gaw'dna bǫc'cuidis
sis'tĕ mǣrkâtis miese mi ī čuovŏ mær'kâaldo, gâl'ga
sǫn guol'gâmer'kimâ bǫk'tĕ dâhjĕ ǣra lakkai mǫvt njuolgâdusčāllâgist
mærreduvvu, biggjât dâsâ mǣrkâ gâs'k-ai'gai. Jǫs
dâggar miesse, ǫw'dâlgǫ mars manno nǫkka, čuovvogoatta
mær'kâaldo mi fer'ti âd'nujuvvut dâm æd'nen, gâl'ga dât miesse
mer'kijuvvut nuvt gǫ ǫwdeb oasest læ mærreduvvum.

Mer'kimâ ǫwdâst dām § miel'dĕ boatta mer'kijæg'gjai æigadist
dât mak'so mi læǯ'ǯa mærreduvvum njuolgâdusčāllâgist dâhjĕ,
gǫst njuolgâdusčālâ ī læk rākkâduvvum, de fylkësmannest.

21. §. Ērutusmær'kâ jâ riew'dâdæbme.

Jǫs mer'kijuvvum boaʒo lǫbalâš lakkai jǫrra ǫđđâ æigadii,
gâl'ga mer'kii lâsetuvvut ǫk'ta dâhjĕ ǣnĕb lâssĕsānek mâk juokkĕ
hāvĕ sierrânâssii ǫwdâld-gīttii læk dǫk'kituvvum dâm boaʒŏguottom-distrivtâ
fǫrmannest, gǫsâ ǫđđâ æigad gulla, jǫs mǣrkâi
mālli birrâ âd'dujuvvum visub mærradusâi miel'dĕ (gǣččâ 25. §)
boaʒo ī sattĕ riew'dâduvvut ǫđđâ æigad mer'kii. Riew'dâdæbmai
gai'beduvvu fǫrmanne mieđatus. Boaʒo, mân mer'kii
læ lâsetuvvum lâssĕsānek, ī oaǯǯŏ ǣletuvvut æm'bo gǫ vit'tâ
jâǥe. Sisâčal'le sat'ta dâddĕ gukkedit dâm mærrĕaige giddâ
guok'tennubbĕlǫk jâkken. Riew'dâdâm-lǫbe dâhjĕ lâssĕsānii
lâsetâm-lǫbe ǫwdâst mak'sujuvvu 5 kruwnâ boaʒŏǣlatus-fǫn'dii.

Gǫ fǫrman'ne læ mieđ€tâm riew'dâdit dâhjĕ lâssĕsāniid
lâsetit, gâl'ga sǫn mǣrkâšit gir'jai dâm birrâ, dieđetit dâm dâm
lakkai gǫ njuolgâdusčālâ mærredæǯ'ǯa, dâhjĕ, jǫs dâggar mærradus
ī læk âd'dujuvvum, de vuoǥâs lakkai, jâ fârgâmusât âd'det
sisâčal'lai dieđo ǫk'tân bâjasčuw'gitusâin dâm birrâ, mâidâ boaʒŏæigadiidâ
jâ mǣrkâidi jâ mân ǫllo bǫc'cuidi dât mieđatus guos'ka,
jâ aige birrâ, goas bǫc'cuk riew'dâduvvujeggji dâhjĕ lâssĕsānek
lâsetuvvujeggji. Sisâčal'le gâl'ga čallet dâid bâjasčuw'gitusâid
mær'kâprǫttâkǫl'lii.

22. §. Boaʒŏmǣrkâ jǫrrâm ar'bĕǭbmudâkkii, les'kii
dâhjĕ ārbulâǯ'ǯii.

Gǫ boaʒŏæigad jabma, gâl'ga su boaʒŏmær'kâ âd'nujuvvut ar'bĕǭbmudâǥâ
bǫc'cuin nuvt gukka gǫ ar'bĕǭbmudâk læ juoǥĕkæt'ta.

